
Abstract: Today, in the era of modernization of technology, mobile telephone tools
among these children are growing rapidly in Malaysia and have become a tradition
of human everyday life. It has also brought various parental perceptions on the use
of mobile phones among children. In order to address this issue, this study aims to
identify parental perceptions on the use of mobile phones from aspects of
purchasing, use and telephone ownership among children and determine the most
influential aspects of parental perceptions on the use of mobile phones. Quantitative
methods are used to collect data through structured questionnaires from 364 parents
in Parit Raja, Johor. However, from 364 respondents but only 264 questions have
been answered in the question of this study. The data obtained were analyzed using
the Statistical Package for Social Science (SPSS) software version 24 to get the
percentage value, mean and standard deviation. The main importance of this study is
to identify the effect of the effectiveness of mobile phones among children. Based
on this study, the level of mean analysis in positive items affects parental
perceptions. Additionally, Spearman's correlation coefficient test shows that
ownership, use and purchase is seen positively with parental perceptions. In
conclusion, every parent and all parties should take note of and monitor the use of
this mobile phone among childrens so that its does not bring harm using.

Keywords: Parental perceptions, Ownership, Use and purchase of mobile phones

Abstrak: Pada permodenan era teknologi masakini, penggunaan telefon mudahalih
pada kalangan kanak-kanak ini berkembang dengan cepatnya di Malaysia dan telah
menjadi tradisi kehidupan manusia dalam seharian. Ini juga telah membawa
pelbagai persepsi ibu bapa terhadap penggunaan telefon mudahalih pada kalangan
kanak-kanak. Dalam usaha untuk menangani isu ini, kajian ini bertujuan untuk
mengenalpasti persepsi ibu bapa terhadap penggunaan telefon mudahalih daripada
aspek pembelian, penggunaan dan pemilikan telefon mudahalih pada kalangan
kanak-kanak dan menentukan aspek yang paling mempengaruhi persepsi ibu bapa

terhadap penggunaan telefon mudahalih kanak-kanak. Kaedah kuantitatif digunakan
untuk mengumpul data melalui soal selidik berstruktur daripada 364 orang ibu bapa
di Parit Raja, Johor. Walaubagaimanapun daripada 364 responden tetapi hanya 264
sahaja soal selidik telah dijawab dalam soalan kajian ini. Data yang diperolehi
dianalisis dengan menggunakan perisian Statistical Package for Sosial Science
(SPSS) versi 24 bagi mendapatkan nilai peratus, min dan sisihan piawai.
Kepentingan utama kajian ini adalah untuk mengetahui kesan keberkesannya telefon
mudahalih pada kalangan kanak-kanak. Berdasarkan kajian ini mendapati tahap
analisis min dalam item positif mempengaruhi persepsi ibu bapa. Selain itu, ujian
koefisien korelasi spearman menunjukkan bahawa pemilikan, penggunaan dan
pembelian terlihat positif juga dengan persepsi ibu bapa. Kesimpulannya, setiap ibu
bapa dan semua pihak perlu mengambil perhatian dan mengawasi penggunaan
telefon mudahalih ini dalam kalangan kanak-kanak agar penggunaannya tidak
membawa kemudaratan.

Kata Kunci: Persepsi ibubapa, Pemilikan, Penggunaan dan pembelian telefon
mudahalih

1. Pengenalan

Pada masa kini, penggunaan mudahalih kerap digunakan di mana sahaja berada. Menurut (Manaf
et al., 2015) mengatakan bahawa penggunaan mudahalih ini bukan hanya sebagai trend, tetapi sebagai
keperluan kepada semua lapisan masyarakat untuk berhubung, membuat carian maklumat dan
berkomunikasi. Hal ini turut disokong oleh (Al-Barashdi et al., 2015) mengatakan bahawa mudahalih
ini juga merupakan alat yang sofistikated, dinamik serta bersifat mudahalih yang mudah dibawa dan
mudah untuk mendapat maklumat tidak kira bila dan di mana jua. Kapasiti telefon pintar yang mampu
beroperasi seperti komputer memberi banyak kemudahan kepada pengguna dan sekaligus
meningkatkan tahap pemilikan telefon pintar serta cara dan tujuan penggunaannya kepada pengguna
(Lim et al., 2013). Melalui penggunaan mudahalih, banyak aktiviti boleh dilaksanakan termasuklah
perkongsian maklumat, komunikasi, pelayaran internet, penghasilan dan pengeditan dokumen dan
pelbagai aktiviti lain (Al-Barashdi et al., 2015). Kemudahan untuk melihat dan merakam gambar serta
video secara mudah yang terdapat di telefon mudahalih turut menyumbang kepada meningkatkan
penggunaan telefon pintar.

Menurut Song et al. (2013), sebanyak 40% daripada rakyat Malaysia mempunyai lebih daripada
dua mudahalih dalam kehidupan sehariannya. Hal ini disebabkan kebanyakan daripada mereka tidak
mahu mencapur urusan peribadi dengan urusan kerja. Ini juga turut disokong oleh (Park & Lee, 2012)
yang melaporkan para pelajar dalam kajian mereka banyak menghabiskan masa sebanyak 16 jam
sehari secara min dengan penggunaan mudahalih. Penggunaan teknologi menjadi pemangkin asas
dalam kehidupan harian masyarakat termasuklah kanak-kanak.

Terdapat beberapa segelintir pelajar menggunakan mudahalih atas sebab pembelajaran. Hal ini
turut dijelaskan oleh Song et al. (2013) bahawa meskipun telefon pintar mempunyai banyak potensi
untuk digunakan untuk pembelajaran dan pengurusan, namun tahap penggunaannya untuk tujuan ini
masih pada tahap yang rendah. Justeru dalam kajian (Park & Lee, 2012) membuktikan bahawa
majoriti pelajar universiti dalam kajian mereka menunjukkan minat yang tinggi dalam penggunaan
telefon pintar untuk tujuan pembelajaran, pengurusan universiti dan menganggap ia sebagai satu
kemestian seiring dengan era perkembangan teknologi telefon pada masa kini. Selain itu, penggunaan
aplikasi yang terdapat dalamtelefon mudahalih akan menjadi lebih menarik dan berkesan dapat
menceriakan dan menghiburkan lagi pengguna mudahalih tersebut (Radesky et al., 2015).

Selain itu, penggunaan mudahalih turut mempengaruhi kanak-kanak dan keluarga mereka.
Menurut dalam kajian (Marsh et al., 2017), kanak-kanak menggunakan mudahalih untuk bermain

permainan dalam telefon mudahalih tersebut, sementara ada juga melaporkan bahawa kanak-kanak
menggunakan peranti telefon mudahalih untuk pelbagai aktiviti. Dalam kajian ini juga menyebut,
kebanyakan kanak-kanak dapat menggunakan peranti mudahalih tanpa sebarang masalah. Segelintir
daripada mereka memerlukan pertolongan tetapi hanya pada awal. Setelah itu mereka cepat belajar
dan menjadi pengguna yang mahir setiap kali mereka menggunakan mudahalih. (Marsh et al., 2017).

Berdasarkan hasil latar belakang kajian, maka kesimpulan dapat dinyatakan bahawa kajian
terhadap penggunaan telefon mudahalih pada kalangan kanak-kanak bawah umur mendatangkan
kebaikan dan juga keburukan. Jesteru itu, kajian ini perlu dikaji untuk mengetahui pandangan atau
pendapat terhadap penggunaan telefon mudahalih pada kalangan kanak-kanak.

1.1 Pernyataan Masalah

Menurut kajian oleh Radesky et al. (2015) merumuskan pada ketika ini generasi sekarang adalah
generasi kanak-kanak telah didedahkan dengan peranti mudahalih sejak lahir. Secara khususnya,
kebanyakan ramai pengguna telah menggunakan mudah alih dan telah mencapai tahap tertinggi dalam
penggunaanya. Menurut Nielsen (2013), memperlihatkan angka penggunaan peranti mudah alih
dengan akses internet semakin meningkat dari hari ke hari. Melalui laporan yang telah dikeluarkan
oleh (Nielsen, 2013), menyatakan Malaysia merupakan antara pengguna tegar, dimana ia
diperlihatkan pengguna Malaysia menggunakan dan menghabiskan menggunakan mudah alih
sekurang-kurangnya 20 jam setiap minggu. Hasil kajian menyatakan bahawa penggunaan desktop dan
juga telefon mudah alih adalah pada angka yang sama untuk isi rumah iaitu pada 77%, berbanding
peranti mudahalih yang lain (Nielsen, 2013).

Pada usia yang muda, anak-anak akan semakin menjelajah Internet dengan jangka masa yang
lama dan pelbagai cara untuk mencapai akses yang mereka kehendaki (Livingstone, 2014). Malah,
dari artikel Aziz (2020) juga mengatakan bahawa seorang kanak-kanak seawal usia 2 tahun dapat
mengendalikan dan mengetahui cara menggunakan gajet. Dengan pemberian telefon mudahalih ini
juga dapat mengelak daripada anak mereka membuat bising atau menangis terutamanya apabila
berada di tempat awam (Aziz, 2020).

Keprihatin utama bagi kanak-kanak adalah mengenai kesihatan mereka apabila menggunakan
telefon mudahalih tanpa terkawal dapat mengundang bahaya. Berdasarkan kajian yang dapat dilihat
daripada artikel Jones (2014) mengatakan bahawa penggunaan mudahalih yang berlebihan akan
menyebabkan kesan psikological yang negatif kepada pengguna. Hal ini dapat dilihat apabila kanak-
kanak mudah terpengaruh dan ketagihan menggunakan mudahalih tanpa memerhatikan keadaan
sekeliling (Omar, 2017).

Berdasarkan Mahidin (2019) mengatakan bahawa sembilan daripada sepuluh kanak-kanak
berumur dalam lingkungan 5-17 tahun menggunakan Internet dan ini menyebabkan mereka terdedah
kepada pelbagai risiko-risiko dalam talian umpamanya kandungan yang kurang sesuai, buli siber,
berkomunikasi dengan individu yang tidak dikenali dan penipuan dalam talian. Kanak-kanak menjadi
mudah terikut dengan permainan atau vedio yang dimainkan dalam mudahalih dan dapat memberi
perubahan kepada kognitif, sikap dan tingkah laku yang agresif (Ismail, 2020).

1.2 Persoalan Kajian

(i) Apakah persepsi ibu bapa terhadap penggunaan telefon mudahalih daripada aspek pemilikan,
penggunaan dan pembelian pada kalangan kanak-kanak?

(ii) Apakah aspek yang paling mempengaruhi persepsi ibu bapa terhadap penggunaan telefon
mudahalih kanak-kanak?

1.3 Objektif Kajian

(i) Untuk mengenalpasti persepsi ibu bapa terhadap penggunaan telefon mudahalih daripada
aspek pemilikan, penggunaan dan pembelian pada kalangan kanak-kanak.

(if) Untuk menentukan aspek yang paling mempengaruhi persepsi ibu bapa terhadap penggunaan
telefon mudahalih kanak-kanak.

1.4 Kepentingan Kajian

Kajian ini menjelaskan kepada hubungan antara tahap penggunaan telefon mudahalih pada
kalangan kanak-kanak terhadap persepsi ibu bapa. Hasil kajian ini boleh digunakan oleh pihak
Kementerian Pelajaran untuk mengetahui persepsi ibu bapa terhadap pemilikan, penggunaan dan
pembelian telefon mudahalih pada kalangan kanak-kanak. Selain daripada itu, ibu bapa juga boleh
mengambil langkah berwaspada sebelum hendak membelikan telefon mudahalih kepada anak-anak.
Kajian ini juga boleh digunakan oleh semua pihak dalam isu penggunaan telefon mudahalih dalam
kalangan kanak-kanak pada masa akan datang.

2. Kajian Literatur
2.1 Pemilikan

Menurut kajian yang dilakukan oleh Marsh et al. (2017) di tujuh negara di Eropah melibatkan
3500 kanak-kanak berusia 9 hingga 17 tahun, akses internet kanak-kanak dan penggunaan telefon
mudahalih dipengaruhi oleh tahap pendidikan ibu bapa dan pemilikan ibu bapa menggunakan peranti
digital. Disamping itu, kajian ini juga berpendapat bahawa terdapat peningkatan jumlah pengguna
aktif lebih lima tahun kebelakangan ini di kalangan kanak-kanak yang lebih tua (berumur 10-16
tahun). Ini juga setara dengan peratusan yang lebih tinggi atas pemilikan mudahalih dari tahun ke
tahun (Lenhart et al., 2015). Mereka juga berpendapat bahawa pemilikan telefon mudahalih
menawarkan lebih tinggi privasi, kemudahan dan akses berterusan ke internet (Marsh et al., 2017).

Berdasarkan hasil kajian lannelli (2020), penyelidik mendapati pemilikan telefon mudahalih ini
akan memudahkan kanak-kanak untuk menghubungi keluarga di mana sahaja mereka berada. Hal ini
turut disokong dalam kajian Razali et al. (2019) media di dalam mudahalih haruslah digunakan secara
berhemah dan dapat mengeratkan lagi hubungan silaturahim dengan orang sekeliling. Hubungan
positif yang dijumpai dalam kajian Quinn dan Oldmeadow (2013) menyatakan perasaan untuk
bersosial dan memiliki mudahalih lebih kepada kanak-kanak lelaki yang berumur 5 hingga 12 tahun.

Dengan pemilikan telefon mudahalih merupakan langkah yang akan mendorong kanak-kanak
untuk menjadi bebas dalam penggunaannya (Omar, 2017). Berdasarkan Alim dan Zakaria (2008),
pemilikan telefon mudahalih boleh mendatangkan kesan kepada persepsi ibu bapa. Dengan pemilikan
ini, ibu bapa perlu mengambil peranan dalam mengawasi dan mengawal penggunaan telefon
mudahalih agar tidak memudaratkan.

H1: Terdapat hubungan yang signifikan dan positif antara permilikan telefon mudahalih dengan
persepsi ibubapa

2.2 Penggunaan

Berdasarkan Salmah dan Malisah (2016) menyatakan bahawa pengaruh daripada teknologi yang
sedia ada sekarang, penggunaan telefon mudahalih pada kalangan kanak-kanak semakin meningkat.
Menurut Mutakhir (2019) sesetengah ibu bapa pada masa sekarang mendidik anak mereka untuk
menggunakan gajet sejak kecil sehingga mereka leka bermain. Terdapat kesan negatif yang akan
mempengaruhi perkembangan sosial kanak-kanak (Salmah & Malisah, 2016). Antaranya adalah
penguasaaan bahasa yang lemah dan kekurangan kemahiran sosial termasuk ketidakmampuan

memahami bahasa tubuh (Ahmad, 2020). Hal ini disebabkan, mereka cenderung mempelajari sesuatu
baru berdasarkan pemerhatian sekeliling (Jamil, 2019).

Walaupun begitu, terdapat juga kajian yang menyatakan bahawa majoriti ibu bapa menunjukkan
rasa bimbang dengan penggunaan teknologi dan kesannya kepada kehidupan sosial anak-anak-anak.
(Mcnamara & Characteristics, 1983). Teknologi juga boleh bertindak sebagai salah satu cara atau
medium komunikasi untuk kanak-kanak membina dan mengekalkan emosi dengan rakan-rakan yang
jauh melalui medium sosial media yang terdapat di dalam gajet tersebut. Ini juga disokong dalam
kajian Hsin et al. (2014) menyatakan bahawa terdapat penggunaan mudahalih oleh kanak-kanak
secara berkumpulan akan dapat membantu perkembangan sosian kanak-kanak berbanding
penggunaan secara bersendirian.

H2: Penggunaan telefon mudahalih mempunyai kesan positif terhadap persepsi ibubapa.
2.3 Pembelian

Penjualan telefon pintar semakin meningkat sepanjang tahun (Pemberian et al., 2014). Pada masa
kini, terdapat segelintir kanak-kanak sanggup tidak berbelanja wang saku hanya mahu berjimat untuk
membelikan prepaid telefon mudahalih masing-masing (Alim & Zakaria, 2008). Menurut Masri dan
Shaari, 2006), kebanyakan ibu bapa mereka mampu untuk membelikan telefon mudahalih kepada
anak-anak dengan alasan untuk mengawasi dan demi keselamatan anak-anak di sekolah. Dalam kajian
Alim dan Zakaria (2008) mencatatkan peratus sebanyak 2.5% bersetuju apabila responden
membelikan telefon bimbit yang mahal dan berjenama supaya anak responden nampak lebih bergaya.

3. Metodologi Kajian
3.1 Pengumpulan Data

Pengumpulan data yang digunakan dalam kajian ini adalah menggunakan borang soal selidik.
Soalan soal selidik telah di bentuk untuk mengenal pasti persepsi ibu bapa terhadap penggunaan
mudahalih pada kalangan kanak-kanak di Parit Raja, Johor.

3.2 Populasi dan Sampel Kajian

Populasi bagi kajian ini adalah sebanyak 3046 penduduk di Parit Raja, Johor (MPBP, 2010). Oleh
kerana itu, sampel di dalam kajian ini dipilih berdasarkan penentuan saiz sampel (Krejcie & Morgan,
1970) iaitu 341 sampel yang disenaraikan saiz sampel bersesuaian dengan saiz populasi kajian.

3.3 Analisis Data

Dalam menjalankan kajian ini, analisis data telah dijalankan selepas pengumpulan data dilakukan.
Analisis data dilakukan dengan berpandukan kepada objektif kajian iaitu persepsi ibu bapa terhadap
penggunaantelefon mudahalih pada kalangan kanak-kanak. Data kajian ini dianalisis menggunakan
perisian IBM Statistical Package for The Soscial Science (SPSS) versi 24. SPSS adalah program
perisian yang digunakan untuk memasukkan semua data dan hasilnya akan dianalisis dan akan
dibincangkan dalam Bab 4. Pada bahagian A dan B, skala nominal digunakan untuk mengukur data.
Manakala Bahagian C pula, Skala Likert 5 digunakan untuk mengukur factor yang mempengaruhi
pemilikan, penggunaan dan pembelian dengan persepsi ibu bapa terhadap telefon mudahalih.

4. Results and Discussion
4.1 Analisis Data dan Penemuan

Populasi sasaran penyelidikan ini dilakukan terhadap ibu bapa kepada kanak-kanak di Parit Raja,
Johor. Mengikut populasi responden yang perlu menjawab dalam soal selidik adalah 341 responden.
Oleh kerana soal selidik dibuat secara tidak langsung, responden yang menjawab soal selidik ini
adalah sebanyak 264 responden.

4.2 Hipotesis

Jadual 1 menunjukkan hasil ujian hipotesis yang diringkaskan. Berdasarkan itu, semua ujian
hipotesis diterima kerana nilai p 0.05. Ini bermaksud semua data itu adalah penting. Jadual 1
menunjukan Pekali korelasi tertinggi ialah H; dengan 0.534 menunjukkan bahawa pembelian adalah
faktor terpenting yang mempengaruhi persepsi ibu bapa. Diikuti oleh pemilikan dan penggunaan
dengan nilai korelasi 0.456 dan 0.445.

Jadual 1: Hasil ujian hipotesis

Hipotesis Pekali Kepentingan Hipotesis
korelasi diterima atau
ditolak
Terdapat hubungan yang signifikan antara o
H pemilikan dan persepsi ibubapa 0.456 0.000 Diterima
H, Terdapat hubungan yang s_,lgnlflkan antara 0.445 0.000 Diterima
penggunaan dan persepsi ibubapa
H, Terdapqt hubungan yang signifikan antara 0.534 0.000 Diterima
pembelian dan persepsi ibubapa
4.3 Perbincangan
Jadual 2: Persoalan kajian dan objektif
Soalan kajian Objektif kajian Hip Hasil Disokong
Apakah persepsi ibu Mengenalpasti persepsi S2 =4.095 | Hasil menunjukkan bahawa
bapa terhadap ibu bapa terhadap S2 mempunyai tahap
penggunaan telefon penggunaan telefon S4=4.091 | kesepakatan min yang
mudahalih daripada mudahalih daripada tertinggi. Diikuti dengan
aspek pemilikan, aspek pembelian, S1=4.087 | S4,S1 dan S3. Oleh itu, semua
penggunaan dan penggunaan dan soalan menunjukkan positif
pembelian pada pemilikan telefon terhadap persepsi ibu bapa
kalangan kanak-kanak? | mudahalih pada dalam penggunaan telefon
kalangan kanak-kanak. mudah alih pada kalangan
kanak-kanak. Tetapi hanya S3
_ yang mempunyai hasil yang
53 =2.689 rendah yang bermaksud ibu
bapa beranggapan bahawa ada
sesetengah kanak-kanak yang
tidak berkeinginan untuk
mempunyai telefon
mudahalih.
Apakah aspek yang Menentu_kan aspek Hasil menunjukkan bahawa
- . yang paling o
paling mempengaruhi . . H, ,H, danH; diterima.
L mempengaruhi persepsi _
persepsi ibu bapa : r=0.456 Terdapat hubungan yang
ibu bapa terhadap H, _ e -
terhadap penggunaan p=0.000 | signifikan antara pemilikan,
. penggunaan telefon )
telefon mudahalih - penggunaan dan pembelian
mudahalih kanak- L
kanak-kanak? kanak terhadap persepsi ibu bapa.

(a) Objektif 1

Terdapat empat soalan yang ditanyakan di bahagian persepsi ibu bapa. Soalan 1 adalah “Saya
memberikan anak saya telefon mudahalih supaya mudah dihubungi”. Soalan ini dikemukakan adalah
untuk mengetahui sejauh mana pertimbangan bahawa telefon mudahalih ini mudah dihubungi. Soalan
2 adalah “Saya mudah untuk mengesan lokasi keberadaaan anak saya” yang menunjukkan tujuan
penelitian ini untuk mengetahui kemungkinan insentif telefon mudah alih dapat mengesan lokasi anak
apabila memiliki telefon mudahalih. Soalan 3 adalah “Anak saya berkeinginan untuk mempunyai
telefon mudahalih”. Tujuan soalan 3 adalah untuk mengetahui bagaimana perasaan kanak-kanak
apabila mereka memiliki telefon mudahalih. Soalan 4 pula adalah “Saya mahu anak saya
membiasakan diri dengan teknologi mudahalih”. Soalan ini dikemukakan untuk mengenalpasti
perasaan ibu bapa apabila anak mereka memiliki telefon mudahalih.

(b) Objektif 2

Tujuan objektif yang kedua adalah untuk menentukan hubungan antara pembolehubah bebas dan
pembolehubah bersandar. Pembolehubah bebas terdiri daripada pemilikan, penggunaan dan
pembelian telefon mudahalih manakala pembolehubah bersandar iaitu persepsi ibu bapa. Kesan
pembolehubah bebas terhadap pembolehubah bersandar akan dibincangkan berdasarkan hasil yang
diperolehi dari bab empat. Hasil analisis korelasi Spearmen menunjukkan bahawa terhadap pengaruh
singnifikan terhadap pemilikan, penggunaan dan pembelian.

(i) Kesan Pemilikan terhadap persepsi ibubapa

H, : Terdapat hubungan yang signifikan antara permilikan dengan persepsi ibu bapa. Hubungan
antara permilikan dan persepsi ibu bapa didapati signifikan dan mempunyai hubungan positif di mana
terdiri pekali korelasi Spearmen r = 0.456 dan nilai signifikan p = 0.00 yang kurang dari 0.05. Oleh
itu, H; diterima. Hasil kajian menunjukkan bahawa pemilikan adalah salah satu faktor utama yang
menyumbang kepada peningkatan persepsi ibu bapa. Setelah itu, pemilikan telefon mudahalih
memainkan peranan penting dalam kalangan kanak-kanak yang dapat mempengaruhi persepsi banyak
pihak pada ketika ini. Ini disebabkan pemilikan telefon mudahalih dapat meninggalkan kesan yang
baik dan buruk (Samsudin & Yusof, 2020). Sebanyak 36 peratus daripada kanak-kanak memiliki gajet
mereka sendiri (Aziz, 2020) dan 78.3% dalam kalangan ibu bapa membenarkan anak mereka
memiliki gajet (Berita Nasional, 2018).

(if) Kesan Penggunaan terhadap persepsi ibubapa

H, : Terdapat hubungan yang signifikan antara norma subjektif dan niat pengguna. Hubungan
antara norma subjektif dan niat membeli pengguna didapati signifikan dan mempunyai hubungan
positif di mana terdiri pekali korelasi Spearmen r = 0.445 dan nilai signifikan p = 0.00 yang kurang
dari 0.05. Oleh itu, H, diterima. Hasil kajian menunjukkan bahawa penggunaan adalah salah satu
faktor yang menyumbang kepada peningkatan persepsi ibu bapa.

Penggunaan telefon pada kalangan kanak-kanak berumur 2 hingga 10 tahun dapat memenuhi
kehendak pembelajaran di rumah dengan lebih berkesan (Rideout, 2014). Kebanyakan kanak-kanak
akan mengetahui penggunaannya teknologi dengan sendiri dan membantu mereka dalam
pembelajaran seterusnya menerapkan budaya dalam kekeluargaan (Gunadi, 2001). Selain daripada itu,
kanak-kanak juga menggunakan telefon mudahalih untuk memudahkan mereka menghubungi dan
menghantar pesanan (GSMA and NTT Docomo, 2012).

(iii) Kesan Pembelian terhadap persepsi ibubapa

Hs : Terdapat hubungan yang signifikan antara pembelian dan persepsi ibu bapa. Hubungan
antara pembelian dan persepsi ibu bapa didapati signifikan dan mempunyai hubungan positif di mana
terdiri dari pekali korelasi Spearmen r = 0.534 dan nilai signifikan p = 0.00 yang kurang dari 0.05.

Oleh itu, H; diterima. Hasil kajian menunjukkan bahawa tingkah laku yang dirasakan adalah salah
satu faktor yang menyumbang kepada peningkatan niat membeli pelanggan.

Ibu bapa membuat pelaburan besar dalam menyediakan telefon mudahalih kepada anak mereka
supaya memudahkan pembelajaran di rumah (Tahir & Arif, 2015). Ibu akan membuat membuat
keputusan dalam pemilihan peranti telefon dan penyediaan perkhidmatan telefon yang bersesuaian
dengan anak mereka (Neulinger & Zsotér, 2014). Kanak-kanak juga tertarik dengan telefon yang
terkini dengan selalu membeli dan memakai telefon dengan model baru supaya tidak ketinggalan
zaman (Watimah, 2019). Bapa memenuhi kehendak anak mereka dengan membelikan telefon supaya
mudah melakukan pembelajaran (Rosli, 2019).

5. Kesimpulan

Kesimpulan yang dapat dibuat melalui penyelidikan ini mencapai objektif-objektif yang
dikendaki dengan hasil yang positif. Ini dapat dikenalpasti melalui faktor utama dalam penggunaan
telefon mudahalih yang meningkatkan persepsi ibu bapa iaitu pemilikan, penggunaan dan pembelian.
Dari hasil secara keseluruhan menunjukkan pembelian adalah faktor yang tertinggi secara positif
mempengaruhi penggunaan telefon mudahalih. Faktor ini boleh dinyatakan bahawa seseorang telah
dipengaruhi dengan pembelian telefon mudahalih pada kalangan kanak-kanak.

